Ӧтчыдысь миллион шайтӧн босьтасны том врачьяс, кодъяс 2011 да 2012 воясын  бӧрйисны уджнысӧ сиктса медучреждениеясын.
Тайӧ отсӧгыс сетсьӧ Коми Республикаса Веськӧдлан котырлӧн 2012 во урасьӧм тӧлысь 14 лунся 45 №-а шуӧм серти. Документыс сідзжӧ артыштӧ сетны ФАП-са том фельдшеръяслы 350 сюрс шайт «подъёмнӧй» сьӧм. Отсӧгсӧ босьтӧм вылӧ врачьяслы да фельдшеръяслы колӧ быть уджавны сиктын вит воысь оз этшаджык.
«Государствосянь тайӧ выль отсӧгыс веськӧдӧма сы вылӧ, медым здравоохранение могмӧдны кадръясӧн, сетны ылі сиктса олысьяслы бур медицина отсӧг. Том специалистъяслы тайӧ збыль колана отсӧг, мый пыртӧма Том йӧзлӧн воӧ. Босьтӧм сьӧмсӧ врачьяс да фельдшеръяс вермасны видзны ас кӧсйӧм серти, но, чайта, мый унджыкыс видзасны тайӧ сьӧмсӧ оланін вылӧ. Тайӧ зэв тӧдчанатор, кор сёрниыс мунӧ сы йылысь, медым бур специалистъяс кольччисны миян республикаӧ», - висьталіс документ йылысь Коми Республикаса Юралысь Вячеслав Гайзер.
Медводдза сьӧмсӧ 2012 воын сетасны Кӧрткерӧс районса врачьяслы, кодъяслысь кык шыӧдчӧм эскӧдісны нин Коми Республикаса йӧзлысь дзоньвидзалун видзан министерствоын.
